
కులారావసంకులంబును దేవయక్షరాక్షసనానావిధభూతజాత

సేవ్యమానంబును దరీముఖప్రసృతనిర్ఝరవారిధారాపాతచూత్కార

ముఖరితనభోంతరంబును మదకరికలభపృథుబృంహితబధిరీ

కృతసమీపదేశంబును కస్తూరికాసంకుమదపరిమళమిళితగుహాం

తరంబును విచిత్రచమరీమృగజాలాలోలవాలవ్యజనవిరాజితం

బును షట్త్రింశత్సంఖ్యాయోజనోన్నతంబును [1]శతయోజనా

యతవిస్తారంబును నైన మణికూటపర్వతంబుఁ జూచి సంతసిల్లి

దుర్భిక్షపీడితుం డగు భృగుమహాముని తత్ప్రదేశంబునఁ బర్ణశాల

నిర్మించి శిష్యగణసమేతుండై తపంబు సేయుచున్నంత

నొక్కనాఁడు.

	తే.	
పులియు హరిణియు నెడఁగూడి పొలసినట్లు

పరుషశార్దూలముఖుఁడైన పురుషు వెంట

పసిడిపుత్త్రిక గతి నొక్కపద్మవదన

కూడి చనుదెంచె నప్పు డక్కొండనుండి.

భృగు విద్యాధర సమాగమము :


	వ.	
ఇట్లు వచ్చి యమ్మహామునీశ్వరునకు నమస్కరించి దీనవదనులై

నిలిచిన విద్యాధరదంపతులం గనుంగొని భృగుమహాముని యి

ట్లనియె.



	 145







	క.	
ఎవ్వలననుండి వచ్చితి

వెవ్వలనికిఁ బోవు చిటకు? నెవ్వరు నీపే?

రివ్వామనయన యేమగు?

నివ్వగ నీకేల గలిగె? నింతయుఁ జెపుమా!

	వ.	
అనిన విద్యాధరుం డిట్లనియె.

	↑ శతయోజనాయతంబును షోడశయోజనవిస్తారంబును (హై) 

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 27 జూలై 2023న 00:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

